
 
 

 

Kunsill Lokali Ħal Balzan 

  
MINUTI 

 
Laqgħa tal-Kunsill Lokali Ħal Balzan 

 
 

L-GĦAXAR LEĠISLATURA 
 
 
Laqgħa Numru 26 
 
 

Data tal-laqgħa: 30 ta’ Lulju 2026 
 
 
Il-Kunsill Lokali Ħal Balzan iltaqa’ fl-Uffiċċju Amministrattiv tiegħu li jinsab fl-indirizz 7/9, Triq Dun Spir 
Sammut, Ħal Balzan, fil-5.00 ta’ filgħaxija. 

 
 
PREŻENTI:  
Dr Angelo Micallef – Sindku (AM) 
Edward Grech – Viċi Sindku (EG) 
Annalise Galea – Kunsillier (AG) 
Mary Louise Briffa – Kunsillier (MLB)  
Dr Oliver Nicholas De Gaetano – Kunsillier (ONDG) 

 
ASSENTI b’APOLOĠIJI (Skont Ordni Permanenti 14A (4): 
Ma kien hemm ebda membru assenti b’apoloġija. 
 
ASSENTI: 
Ma kien hemm ebda membru assenti. 

 
UFFIĊJAL PREŻENTI: 
Doriette Farrugia – Segretarju Eżekuttiv (SE) 

Minuti 

Is-Sindku AM ippresjeda l-laqgħa.  

 
26.1 
 
26.1.1 

 
Qari tal-ittri ta’ apoloġiji 
 
Ma kienx hemm ittri ta’ apoloġiji. 

 
26.2 
 
26.2.1 
 
 
26.2.2 

 
Kunsiderazzjoni u Approvazzjoni tal-Minuti  
 
Fuq il-mejda tal-Kunsill tqegħdu l-Minuti tal-Laqgħa Nru. 25. Kopja tal-minuti ngħatat lil kull kunsillier qabel il-
laqgħa. 
 
Is-Sindku staqsa jekk hemmx xi korrezzjoni tal-minuti. Fuq proposta tal-Kunsillier ONDG, li kien issekondat mill-
Kunsillier AG, il-minuti ġew approvati. 

 
26.3 
 
26.3.1.1 
 
 
 
26.3.1.2 
 
 
 
 
26.3.2 
 
 
 
26.3.3 
 
 
26.3.4 
 
 

 
Punti li joħorġu mill-Minuti  
 
Para 25.3.2 - Dawl dekorattiv mas-siġar tal-pjazza  
Ġie nnutat li t-twaħħil tal-fencing ma’ vireg tal-metall huwa diffiċli biex jiġi implimentat, peress li l-vireg 
ikollhom jitħaffru fil-blat. 
 
Ġie ssuġġerit li, bħala alternattiva, tinħadem xibka protettiva biex tipproteġi d-dawl dekorattiv. Se nġibu 
kwotazzjoni sabiex tiġi evalwata din is-soluzzjoni. 
 
F’dan il-ħin (5.07pm) il-Kunsillier MLB daħlet għal-laqgħa. 
 
Para 25.3.4 - Bust ta’ Mons. Dun Ġwann Dimech  
Is-Sindku informa bid-dettalji li ġew mgħoddija lill-Perit, li fil-ġranet li ġejjin se jkun qed jissottometti l-
applikazzjoni għall-permess mal-PA. 
 
Para 25.3.3 - Stormwater Culvert f’Wied Ħal Balzan 
Is-Sindku informa li IM irranġawh il-culvert.  
 
Para 25.4.1 - Bus Stop ta’ fejn l-istatwa ta’ Santa Marija fi Triq il-Kbira 
Is-SE infurmat li ntbagħtet email lill-TM biż-żewġ (2) postijiet alternattivi li maqbula fil-laqgħa preċedenti, u qed 
nistennew risposta. Se nibgħatu reminder. 

 
26.4 
 
26.4.1 
 
 
 
 
26.4.2.1 
 
 
 
26.4.2.2 
 
 
 
 
 
26.4.2.3 
 
 

 
Komunikazzjoni mis-Sindku 
 
Konferenza Stampa 
Is-Sindku informa li s-Sibt se ssir Konferenza Stampa flimkien mal-Kunsilli Lokali ta’ Ħ’Attard, Ħal Lija, ir-Rabat, 
is-Siġġiewi, l-Iklin, il-Mosta, Ħaż-Żebbuġ u l-Imtarfa dwar il-ħtieġa ta’ diskussjoni nazzjonali sabiex jiġu introdotti 
liġijiet aktar adegwati u b’saħħithom dwar l-istorbju minn stabbilimenti ta’ divertiment. 
 
Servizz ta’ knis 
Is-Sindku informa li nħarġet Default Notice minħabba li ġew irreġistrati 22 siegħa servizz minflok it-52 siegħa 
stipulati fil-kuntratt. Żied li qed jaslu wkoll diversi ilmenti dwar nuqqas ta’ knis. 
 
Is-Sindku qara r-risposta tal-kuntrattur għad-Default Notice, fejn sostna li dejjem ipprovda servizz ta’ kwalità, 
talab li t-twissija tiġi rtirata u indika li, jekk is-sitwazzjoni tibqa’ l-istess, ikollu jikkunsidra jekk huwiex xieraq li 
jkompli jipprovdi s-servizzi tiegħu. 
 
F’dan il-ħin (5.20pm) ġiet sospiża l-laqgħa għal ftit minuti. Il-laqgħa tkompliet fil-5.28pm. 
 
Il-Kunsill iddiskuta u ddeċieda li ma jirtirax id-Default Notice, peress li s-sigħat tas-servizz kienu ferm inqas minn 
dawk stipulati fil-kuntratt. Il-Kunsill qabel ukoll li t-twissija ma tistax tiġi rtirata fuq il-bażi tad-dikjarazzjoni tal-
kuntrattur li jista’ jerġa’ jikkunsidra l-kontinwazzjoni tas-servizz, u saħaq lid-deċiżjonijiet tiegħu għandhom 

26.4.3 
 
 
 
 
 
 
26.4.4 
 
 
 
 
 
 
26.4.5 
 
 
 
 
 
 
26.4.6 

jittieħdu skont il-kuntratt u mhux taħt pressjoni. 
 
Sqaq Nru 3, Triq il-Providenza 
Is-Sindku informa lill-Kunsill dwar ilment relatat mas-sinjali ta' ‘Pedestrian Zone – No vehicles except to garage 
access and to render a service to residents’. Spjega li ġie rrappurtat li sid ta’ garaxx fl-isqaq qed jipparkja 
quddiem il-garaxx tiegħu, filwaqt li vetturi oħra li jagħmlu l-istess qed jiġu mmultati. Wara diskussjoni, il-Kunsill 
qabel li s-sinjali jitneħħew, peress li qed iwasslu għal sitwazzjoni mhux ġusta u ma jirriflettux l-intenzjoni 
oriġinali tagħhom. 
 
Ostaklu tal-aċċess ta’ kumpless ta’ garaxxijiet fi Triq l-Annunzjata 
Is-Sindku informa lill-Kunsill dwar ilment verbali li rċieva rigward ostaklu kontinwu tal-aċċess għal kumpless ta’ 
garaxxijiet fi Triq l-Annunzjata, fejn intalbet l-installazzjoni ta’ bollards. Ġie mfakkar li hija l-policy tal-Kunsill li 
ma jiġux installati bollards maġenb garaxxijiet u li reċentement TM lanqas approvat talba simili fi triq oħra. Ġie 
nnutat ukoll li quddiem l-entratura diġà hemm sinjal u marki ta’ Keep Clear, li qed jiġu injorati. Il-Kunsill qabel li 
min ressaq l-ilment jiġi mistieden jippreżenta kwalunkwe proposta alternattiva sabiex tiġi kkunsidrata. 
 
Timed Parking fi Triq il-Kbira fiż-żona ta’ Triq San Franġisk 
Is-Sindku informa lill-Kunsill b’talba minn sid ta’ uffiċċju sabiex il-ħinijiet tat-Timed Parking jinbidlu u jiġu ristretti 
għall-ħinijiet ta’ filgħaxija minflok filgħodu, sabiex ikun hemm aktar disponibbiltà ta’ parkeġġ għal persuni mhux 
residenti. Il-Kunsill ikkunsidra wkoll li fil-futur qarib ser jinbena d-Dolphin, li se jinkludi diversi ħwienet fosthom 
supermarket, u dan mistenni joħloq żieda fil-volum ta’ traffiku u talbiet għall-parkeġġ. Għalhekk, il-Kunsill ma 
approvax it-talba. 
 
Udjenza mal-Papa 
Is-Sindku informa lill-Kunsill li ser jattendi ż-żjara organizzata mill-AKL fil-Belt tal-Vatikan f’Ottubru 2026, li 
tinkludi udjenza uffiċjali mal-Papa riservata għas-Sindki u l-Presidenti Reġjonali. 

 
26.5 
 
26.5.1 

 
Tweġibiet għall-Mistoqsijiet tal-Kunsilliera 
 
Ma kienx hemm mistoqsijiet tal-Kunsilliera. 

 
26.6 
 
26.6.1 
 
 
 
26.6.2 

 
Rapporti 
 
Rapport Finanzjarju għat-tieni kwart minn Jannar sa Ġunju 2026 
Is-SE ressqet għall-attenzjoni tal-Kunsill ir-Rapport Finanzjarju għat-tieni kwart li jkopri l-perjodu minn Jannar sa 
Ġunju 2026. Kopja ngħatat lil kull kunsillier qabel il-laqgħa. Is-SE tat xi spjegazzjonijiet lill-Kunsill. 
 
Fuq proposta tal-Kunsillier MLB, li kienet issekondata mill-Kunsillier ONDG, dan ir-rapport ġie approvat 
unanimament. 
 
Is-Sindku ippropona li item 26.7 tiġi posposta sakemm jidħol il-Viċi Sindku EG għal-laqgħa. Il-Kunsill approva. 

 
26.8 
 
26.8.1 
 
 
 
 
 
 
26.8.2.1 
 
 
 
 
 
 
 

 
Jum Ħal Balzan 2026 
 
Jum Ħal Balzan 
Is-Sindku aġġorna lill-Kunsill dwar il-preparamenti għall-attivitajiet relatati ma’ Jum Ħal Balzan u informa li 
ddelega l-organizzazzjoni tal-attività lill-Kunsillier MLB, li matul ix-xahar tal-attività għandu numru ta’ impenji 
personali. Ġie kkonfermat li, bħal fis-snin preċedenti, l-għaqdiet li jarmaw stand ikunu jistgħu jbigħu ikel u xorb. 
 
F’dan il-ħin (5.50pm) il-Viċi Sindku EG daħal għal-laqgħa. 
 
Nominazzjonijiet għall-Premju Ġieħ Ħal Balzan 2026 
Ġew innutati n-nominazzjonijiet kollha li ġew sottomessi għal din is-sena.  
 
F’dan il-ħin (5.54pm) ġiet sospiża l-laqgħa għal ftit minuti. Il-laqgħa tkompliet fis-6.00pm. 

26.8.2.2 
 
 
 
 
 
26.8.3 

 

Il-Kunsill unanimament approva li jingħata Ġieħ Ħal Balzan lill-: 
 

• Mons. Karm Farrugia (Lokali) 

• Sr Agnes (tal-Bon Pastur) (Lokali) 

• Imħallef Emeritu Lawrence Quintano (Internazzjonali) 
 
Fuq nota oħra, il-Kunsill approva li jingħata token ta’ ringrazzjament lill-Kappillan għall-ħidma tiegħu matul iż-
żmien li serva bħala Kappillan tal-lokalità. Dan it-token ser jiġi ppreżentat fit-23 ta’ Awwissu, waqt l-aħħar 
quddiesa tiegħu bħala Kappillan. 

 
26.7 
 
26.7.1 
 
 

 
Skemi Finanzjarji 
 
SPI/SCI/06/2026 – Finanzjament – Karnival 2027 
Ġiet innutata Ċirkulari SPI/SCI/06/2026 maħruġa minn DGL. Il-Kunsill mhux se japplika għal din l-iskema peress 
li l-Karnival jiġi viċin wisq Jum San Valentin u ma jkunx hemm żmien biex isiru l-preparamenti. 

 
26.9 
 
26.9.1 
 
 
 
 
26.9.2.1 
 
 
 
26.9.2.2 
 
 
 
26.9.3 
 
 
 
26.9.4 
 
 
 
26.9.5 
 
 
 
 
26.9.6.1 
 
 
 
 
26.9.6.2 
 
 
 
 
 
 
26.9.6.3 
 
26.9.7.1 
 

 
Ilmenti u Items oħra ta’ xogħol ieħor tal-Kunsill 

 
Applikazzjoni għal extended remote working 
Is-SE ressqet għall-attenzjoni tal-Kunsill l-applikazzjoni tagħha biex iġġedded b’sena oħra, il-permess biex 
tkompli taħdem numru ta’ siegħat fil-ġimgħa remotely. Fuq proposta tas-Sindku, il-Kunsill unanimament 
approva l-applikazzjoni. 
 
Tiġdid tal-impjieg tal-Administration Officer II (Skala 10) 
Is-SE infurmat lit-talba biex nestendu l-impjieg ta’ Mariella Casha b’sena oħra, fuq bażi ta’ part-time, ġiet 
approvata mid-DGL.   
 

Il-Kunsill approva l-ħinijiet tax-xogħol (annessi – Dok 1) li l-impjegata se tkun qed taħdem bejn it-8 ta’ Awwissu 

2026 u s-7 ta’ Awwissu 2027. L-iskeda tax-xogħol tista', fuq bażi eċċezzjonali, tiġi aġġustata biex tissodisfa r-
rekwiżiti operattivi tal-uffiċċju.  
  
CCTV camera bil-ħsara 
Il-Kunsill approva kwotazzjoni minn Alarmtech Ltd li tammonta għal €265.50c (VAT inkluż) biex tinbidel CCTV 
camera fil-playing field peress li dik eżistenti bil-ħsara. 
 
AED provduta mir-Reġjun Tramuntana 
Il-Kunsill qabel li l-AED li ġiet provduta mir-Reġjun Tramuntana, se teħel barra l-uffiċċju b’tali mod li tidher mis-
CCTV camera. 
 
Konfini ta’ Ħal Balzan 
Il-Kunsill ġie infurmat bit-talba tal-Kumitat għat-Tismija ta’ Toroq sabiex tiġi kkonfermata l-estensjoni ta’ Triq 
Birbal. Il-Kunsill ikkonferma li Triq Birbal testendi sat-tabella ‘Merħba Ħal Balzan’, kif dejjem kienet. Ġie deċiż li 
tintbagħat risposta uffiċjali flimkien ma’ mappa li turi l-konfini tal-lokalità. 
 
Fanal dekorattiv – Triq il-Providenza k/m Triq il-Kbira 
Is-Sindku irrefera għal-lampa dekorattiva li kienet imwaħħla mal-faċċata ta’ proprjetà fi Triq il-Providenza k/m 
Triq il-Kbira. Il-lampa kienet tneħħiet temporanjament wara li nħarqet, fuq talba tas-sid tal-proprjetà, sakemm 
tiġi restawrata l-faċċata.  
 
Il-Kunsill ġie infurmat bil-kundizzjonijiet imposti mis-sid tal-proprjetà għall-installazzjoni mill-ġdid tal-lampa 
dekorattiva, fosthom li ma jitwaħħlux wajers mal-faċċata, li ssir laqgħa minn qabel mal-kuntrattur dwar il-
metodu tal-installazzjoni, u li l-Kunsill jassumi r-responsabbiltà għal kwalunkwe ħsara li tista’ tirriżulta mix-
xogħlijiet. 
 
F’dan il-ħin (6.26pm) ġiet sospiża l-laqgħa għal ftit minuti. Il-laqgħa tkompliet fis-6.32pm. 
 
Il-Kunsill iddiskuta u qabel li nieħdu parir legali. 
 
Talba għal Un/loading bay f’Wied Ħal Balzan 
Sid ta’ ħanut qed jitlob li ssir un/loading bay (fiż-żona ta’ bejn k/m Triq it-Tabib J. Zammit u ċ-ċimiterju) biex 

26.9.7.2 
 
 
26.9.8 
 
 
 
26.9.9.1 
 
 
 
 
 
26.9.9.2 
 
26.9.10 
 
 

tiffaċilita l-ħatt tal-merkanzija għall-ħwienet fl-inħawi.  
 
Il-Kunsill iddiskuta u approva li tiġi allokata un/loading bay waħda (tul ta’ parking bay) li tkun valida mit-Tnejn 
sal-Ġimgħa bejn it-8.30am u s-1.00pm. Se napplikaw ma’ TM. 
 
Rilokazzjoni ta’ bin li kien fil-Pjazza 
Il-Kunsill iddiskuta post alternattiv għall-bin li tneħħa mill-pjazza biex ġie sostitwit b’wieħed ġdid minn sid ta’ 
ħanut. Ġie propost li jsir tentattiv sabiex il-bin jitqiegħed fi Triq Ġuże’ Bonnici, qrib id-daħla tal-bike racks.  
 
Allegat ħsara minn xogħlijiet ta’ resurfacing minn IM fi Triq il-Ferrovija l-Qadima 
Il-Kunsill iddiskuta lment ta’ resident dwar allegati ħsarat li seħħew waqt xogħlijiet ta’ resurfacing fi Triq il-
Ferrovija l-Qadima fl-2019. Ir-resident sostna li saru ħsarat fiċ-ċesspit u fil-bankina ta’ quddiem il-proprjetà 
tiegħu, li sal-lum għadhom ma ġewx irranġati minkejja diversi kuntatti mal-kuntrattur. Huwa rrimarka wkoll li 
dawn il-ħsarat qed jikkawżaw problemi fid-drenaġġ u talab l-assistenza tal-Kunsill sabiex tinstab soluzzjoni. 
 
Se nibagħtu d-dettalji lill-IM u ninfurmawhom biex jikkoordinaw mar-resident biex isolvu l-kwistjoni. 
 
Mafkar – Marco Bartolo 
Il-Viċi Sindku EG ippropona li jsir mafkar f’Wesgħa Ġiġi Gauci b’risq il-kommemorazzjoni tas-Sur Marco Bartolo. 
Il-proposta ser tiġi diskussa fil-laqgħa li jmiss tal-Kunsill. 

 
26.10 
 
26.10.1 
 
 
26.10.2 
 
 
26.10.3 
 

 
Kunsiderazzjoni u Approvazzjoni tal-iskeda ta’ pagamenti 
 
Fuq il-mejda tal-Kunsill tqegħdet l-iskeda ta’ pagamenti nru. 07/26, li tinkludi l-ammont ta’ €101.24c bħala 
Petty Cash għax-xahar ta’ Ġunju 2026.  
 
Minħabba kunflitt ta’ interess dirett, il-Kunsillier MLB assentat ruħha mill-approvazzjoni ta’ pagament nru. 40 
(transazzjoni nru. 194/26). 
 
L-iskeda ta’ pagamenti kienet proposta għall-approvazzjoni mill-Viċi Sindku EG li kien issekondat mill-Kunsillier 
ONDG. Il-Kunsill unanimament approva li jsiru l-ħlasijiet. 

 
26.11 
 
26.11.1 
 
26.11.2 

 
Tmiem tal-laqgħa u data tas-seduta li jmiss 
 
Il-laqgħa ntemmet fis-7.00pm. 
 
Il-laqgħa li jmiss se ssir nhar l-Erbgħa, 26 ta’ Awwissu 2026 fil-5.00pm.  

 
Konfermati, l-Erbgħa 26 ta’ Awwissu 2026. 

 
 
IFFIRMATA         IFFIRMATA 
 
Dr Angelo Micallef        Doriette Farrugia 
Sindku         Segretarju Eżekuttiv 

DOK 1 

 
Mariella Casha – Part-Time Working Hours 

 
 
Winter Working Hours 
 

  Break Working Hours 

Monday 7.00am – 10.30am - 3.50 Hours 

Tuesday 7.00am – 3.30pm 15 minutes  8.25 Hours 

Wednesday 7.00am – 3.30pm 15 minutes 8.25 Hours 

Thursday - - - 

Friday - - - 

Total   20.00 Hours 
 

 

 
Summer Working Hours 
 

  Break Working Hours 

Monday 7.00am – 1.00pm - 6.00 Hours 

Tuesday 7.00am – 2.15pm 15 minutes 7.00 Hours 

Wednesday 7.00am – 2.15pm 15 minutes 7.00 Hours 

Thursday - - - 

Friday - - - 

Total   20.00 Hours 
 

 
 
 
 
 


